


Narodno pozorište Tuzla osnovano je 
kao državna institucija kulture 1949. 
godine.
Pozorišna tradicija Bosne kao i ovog 
grada mnogo je starija i seže daleko 
u prošlost.
U Tuzli je osnovano “Prvo 
bosanskohercegovačko pozorište” 
1898. godine i sarajevsko Narodno 
pozorište koje je osnovano 1920. 
godine, započelo je svoj rad u Tuzli.

Kratak sadržaj predstave
Predstava Čarobno izletište 
govori o dvoje djece (Eko i Logija) 
koja pokušavaju   da zaštite svoje m a l o 
izletište nadomak grada od zagađenja. 
Mrki i Deba žele da na izletištu zakopavaju sumnjivi 
otpad, ali uz pomoć životinja iz šume i djece iz publike daječak Eko 
i djevojčica Logija zajedno sa izletnicima, ali i  uz pomoć dobrih vila i 
čarobnjaka uspijevaju da ih spriječe u njihovoj namjeri.
Predstava govori o ekološkim temama, tj. kako i djeca mogu doprinijeti 
smanjenju zagađenja u svojoj životnoj sredini.
Cijela predstava je koncipirana kao igra sa djecom iz publike kroz 
vesele songove i razigrane koreografije koje izvode naši mali junaci 
i izletnici.
Bajkovitu stranu predstave donosi dobra vila koja pomaže djeci da se 
zaštite od zla koje im prijeti na izletištu.
Svi zajedno na kraju uspijevaju da pobjede zlo i da Mrkog i Debu 
nagovore da više nikada ne zagađuju životnu sredinu i da se učlane u 
Ekološku sekciju škole.

Riječ reditelja
Tekst za dječiju predstavu Čarobno izletište nastao je 2002. godine na 
prijedlog tadašnje Direkcije za zaštitu okolice TK sa željom da se djeca 
kroz igru i pjesmu upoznaju sa pojmom ekologija, čime se bavi i kako 
djeca mogu doprinijeti smanjenju zagađenja u svojoj životnoj sredini. 
Želja mi je bila da se ovaj tekst uradi kao mjuzikl sa mnogo pjesme i 
plesa i mislim da ova izbedba u Narodnom pozorištu Tuzla nudi baš sve 
to. Predstava Čarobno izletište je edukativnog karaktera i kroz interakciju 
s djecom iz publike pomaže im da shvate šta je to ekologija i da sami 
sačuvaju svoju čistu životnu sredinu. Želja mi je bila da jednu ovakvu 
predstavu postavim na „daske koje život znače“ i ta želja mi je ostvarena.
Zahvaljujem se kompletnom ansamblu, svim saradnicima i upravi 
Narodnog pozorišta Tuzla.



Ekologija
je znanost koja proučava odnose 
među živim organizmima, kao i 
njihov utjecaj na okoliš u kojem 
obitavaju, te utjecaj tog okoliša 
na njih. Iako se razvila kao grana 
biologije, ekologija se, osim onih 
iz biologije, koristi i saznanjima 
iz hemije, fizike, matematike, te 
brojnih drugih prirodnih nauka.

